
Høvdu politikarar bara tosað sam­
an sum vaksin fólk, so var nógv 
vunnið

Eftir orðaskiftinum um menningarkvoturnar 
at døma tykist tað sum um, at andstøðan er 
við at draga nakað í land í hørðu mótstøðuni 
av menningarkvotunum.

Retorikkurin er á sama lága støði, sum 
hann vanliga er millum politikarar í Føroy­
um. Skoðsmálini eru altíð øgilig. Á pall­
borðsfundinum í Klaksvík mikukvøldið gav 
formaður Sjálvstýrisfloksins fiskivinnuný­
skipanin skoðsmálið »sera vánaligt«, meðan 
Jørgen Niclasen gav henni 2 av 10 og Bárður 
Nielsen 4 av 10.

Tað er altíð soleiðis í føroyskum politikki, 
at tann sum er í andstøðu heldur, at tað er 
for keðiligt, um eitt projekt hjá samgonguni 

eydnast. Tí verður tað – mest sum fyri eina 
sikkurheitsskuld – sáplað niður í sand og 
øsku. Menningarkvoturnar einki undantak.

Tað gav so at býta hjá Bárði Nielsen og 
Jørgen Niclasen. Vestmanna og Vágar hava 
fingið sín stóra lut í menningarkvotunum. Og 
tað høvdu hesi øki ikki fingið, um andstøð­
an ráddi. Bárður Nielsen hevur sjálvur lagt 
broytingaruppskot fyri tingið í desember, 
sum merkti, um tað varð samtykt, at als einki 
fiskivinnuvirksemi hevði verið í Vestmanna – 
sum hevur fingið sløk 17.000 tons av fiski um 
árið tey komandi fýra árini.

Fólkaflokkurin vil rulla nýskipanina aft­
uraftur, so vit fáa gomlu skipanina, sum var 
galdandi. Sjálvandi hava fólk ymsar hugsanir 
um hesar menningarkvoturnar. Men sam­
gongan hevur alla tíðina havt ta stevnu, at 
virðini, at tilfeingið, skal býtast javnari, at 

fleiri skulu hava burturav. Tí verður tað sera 
áhugavert at frætta nærri um hesar níggju 
verkætlanirnar, sum nú hava fingið tillutað 
kvotur, og um og hvussu nógv virksemi hetta 
fer at skapa. Eisini um tað yvirhøvir loysir seg 
at spjaða virksemi út um landið, so fleiri fáa 
lut í ríkidøminum.

Vit hava eisini kjak um, hvørt almenn 
arbeiðspláss skulu spjaðast kring landið ella 
ikki. Sjálvandi kunnu vit koma við grundgev­
ingum um, at tað loysir seg best at hava alt 
alment virksemi í Havn og fáa tað at síggja 
pent út á einum rokniarki. Men vit kunnu 
væl eisini grundgeva fyri, hvussu nógv avleitt 
virksemið almenn arbeiðspláss úti á bygd 
kunnu skapa.

Høvdu vit bara kunna skorið alt tað polit­
iska øvundsjúkukeglið frá, so høvdu vit eitt 
skilagott kjak til gagns fyri okkum øll.

Ósemja um at býta javnari?Oddagrein
Eirikur Lindenskov

E�o sóknast eftir einum dugnaligum
og ágrýtnum persóni, at arbeiða sum 
oljufýrsteknikari hjá E�o í Suðurstreymoy 
og Vágum.

Hitatænastan hjá E�o er ein skipan, ið tryggjar 
kundum okkara tænastu 365 dagar um árið. 
Tænastan snýr seg um árligt eftirlit og viðlíkahald  
av oljufýrum, ketlum v.m.

Arbeiði umfatar
Arbeiði umfatar reinsan av oljufýringum, ketlum 
og kannan og stillan av oljufýringum. Hetta verður 
gjørt eftir fastari avtalu sum t.d. árligt eftirlit,
men eisini, tá talan er um bráfengisútkalling,
har trupuleikar eru við oljufýringini.

Tú kemur at starvast í eini vaktarskipan, har tit eru 
fýra í toyminum, hvørs ábyrgd er at veita tænastu 
til kundar okkara í Suðurstreymoy og Vágum.

Tínir førleikar
Tú ert førur fyri at arbeiða sjálvstøðugt, at fylgja 
avtalaðum mannagongdum og hevur fulla fatan 
fyri okkara trygdarskipanum. Tú ert �eksibul og 
klárur at taka ímóti avbjóðingum, tá vit og kundin 
ynskja tað. Vit vænta, at tú hevur eina handverk-
araútbúgving sum t.d. elektrikari, rørsmiður, 
maskinsmiður ella líknandi. 

Somuleiðis vænta vit, at tú hevur góð handalig 
evnir, ert ágrýtni, íðin og røkin.  Telduførleiki og 
enskt á brúkarastøði er ein fyrimunur. Royndir frá 
líknandi arbeiði og tekniskt innlit er somuleiðis ein 
fyrimunur. Tað er ein treyt, at tú hevur koyrikort.

Vit bjóða tær
Vit kunna bjóða tær eitt spennandi starv í einum 
góðum og skipaðum umhvørvi. Vit bjóða løn eftir 
nærri avtalu, sum verður ásett eftir royndum og 
útbúgving. Eftirlønartrygging fylgir við starvinum. 
Ert tú rætti persónurnin, fært tú neyðuga 
upplæring. 

Umsókn
Skrivlig umsókn við upplýsingum um útbúgving 
og royndir skal vera okkum í hendi í seinasta lagi 
7. september 2018.

Umsóknin skal sendast til:
Pf. E�o, Postboks 3098, 110 Tórshavn
ella til hr@hr.fo. Frámerk “Hitatænastan”.

Miða verður eftir at seta starvið ultimo
september 2018.

Fleiri upplýsingar fáast við at seta seg í samband 
við Eyð�nn Sigurstein, goymsluleiðara
á tel. 214266.

Allar umsóknir verða viðgjørdar í trúnaði.

Fólk til hitatænastuna
hjá E�o


